
 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                     Выпуск журнала №-33 

Часть–1_ Ноябрь –2023                      
3 

2181-3187 

TURLI IQLIM SHAROITLARIDA YASHOVCHI INSONLAR 

ORGANIZMIGA BEDANA TUXUMINING TA’SIRINI O’RGANISH 

 

Xudoyarova G.N.  

Musayev Muhammadjon 

SamDTU, 2-son Davolash ishi fakulteti,  

211-guruh talabasi 

 

Mavzuning dolzarbligi: Hozirgi kunda O’rta Osiyo mintaqasida iqlimning 

keskin o’zgarishi va ekologik muammolar tufayli, shuningdek, hududda yagona 

bo’lgan Orol dengizining qurishi aholi orasida yod moddasining yetishmasligi tufayli 

kelib chiqadigan klinik simptom va sindromlar: immunitet va xotiraning pasayishi, 

holsizlik, tana vaznining keskin kamayib ketishi, buqoq, ortiqcha vazn hamda yurak 

qon-tomir va nafas olish tizimiga salbiy ta’sirlar yanada ko’payganligi kuzatilmoqda. 

Natijada, aholi salomatligini saqlash bo’yicha keng ko’lamli tadbirlar va sinalgan 

usullarni ishlab chiqish talab qilinmoqda. Bedana tuxumining keng ta’sir doirasi 

mintaqada aholi salomatligini saqlash va qayta tiklashda tabiiy va samarali vosita 

hisoblanadi.   

       Kalit so‘zlar: Bedana tuxumi, immunitet, yapon tajribasi, yurak qon-tomir tizimi,  

nafas olish tizimi, allergik xususiyat, aqliy faoliyat, jismoniy holat, qabziyat. 

       Maqsad: Turli hududlarda yashovchi insonlar organizmiga bedana tuxumining 

ta’sirini o’rganish. 

       Tadqiqot materiallari va usullari: Bir guruh tibbiyot talabalari bilan bunday  

murakkab jarayon xususida maslahatlashdik. Markaziy Osiyoda ilk bor, xususan, 

O‘zbekistonning turli viloyatlarida yashovchi talabalar roziligi bilan bedana 

tuxumining foydali jihatlarini bilgan holda mavzuga yechim topish uchun tajriba 

qildik. Bizga zararlangan sharq (Yaponiya) va g‘arb (Chernobil AES) hududlaridagi 

aholining sog’ligini qayta tiklashda bedana tuxumining ommaviy iste’mol qilinishini 

muvaffaqqiyatli sinovdan o‘tganligi asos bo’ldi.  Turli viloyatlarda istiqomat qiluvchi 

SamDTU davolash fakulteti 2-kurs talabalaridan 13 kishi bedana tuxumini ichdik. 

Tartibi: har kuni ertalabki nonushtadan 30 daqiqa oldin, 1-oy (o’rganish davri) 2 tadan, 

2-oy (moslashish davri) 3 tadan, 3-oy (organizmdagi o’zgarishlarni boshlanishi davri) 

4 tadan, 4-oy  (organizmning o’zgarishlarga moslashish davri) 4 tadan,  5-oy (aniq 

natijalar olish davri) 5 tadan 6-oy (yakuniy natijalar davri) 6 tadan bedana tuxumini 

ichdik. Tartib 6 oygacha davom etdi.  

Bedana tuxumini ichish tartibi: 

№ Iste’mol 

qilinadigan oylar 

 

Davrlar 

 

Iste’mol qilinadigan 

bedana tuxumining 

miqdori 

1 1-oy o’rganish davri 2 dona 

2 2- oy moslashish davri  3 dona 

3 3- oy organizmdagi o’zgarishlarni 

boshlanishi davri 

4 dona 

4 4- oy organizmning o’zgarishlarga 

moslashish davri  

4 dona 

5 5- oy aniq natijalar olish davri 5 dona 

6 6- oy yakuniy natijalar davri  6 dona 

 

Ortiqcha vaznga ega bo’lgan bir nafar talabamiz bedana tuxumini ichgandan 

so‘ng, ortiqcha vaznni yo’qotish uchun ertalabki nonushta qilmasligini va dozani 5 

tadan oshirib yubormasligini tavsiya qildik.  

Natija: Kuzatuvlar davomida bedana tuxumining tarkibi vitamin va foydali 

moddalarga boyligi, me’da-ichak tizimida yaxshi so’rilishi, immunitetni ko’tarishi, 

allergenlik xususiyati deyarli yo’qligi, xususan, «yapon tajribasini» hisobga olgan 

holda natijalarni o’rgandik. Talabalarni 6 oylik kuzatishlar natijasida bir qator kunlik 

ijobiy o’zgarishlar (tetiklik, ish qobiyatining ortishi, tinchlantirishi, ovqat hazm 

qilishning yaxshilanishi) va uzoq muddatli o’zgarishlar (ortiqcha vazn tashlash va 

uyquning yaxshilanishi 1-oyda, teri holatining yaxshilanishi 2-oyda, xotira va eslab 

qolishning yaxshilanishi 3-oyda, soch va tirnoqlarni mustahkamligining ortishi hamda  

ko’z o’tkirligining yaxshilanishi 4-oyda, normal vaznga qaytish 5-oyda, immunitet va 

organizmning umumiy holatini yaxshilanishi 6-oyda kuzatildi. 

Kuzatishlar davomida salbiy ta’sirlar deyarli uchramadi. 13 nafar talabadan 1 

nafar talabada o’rganish davrida ko’ngil aynishi kuzatildi, bu holat birinchi 5 kungcha 

davom etdi. Metiorizm, qabziyat, diariya kabi holatlar deyarli uchramadi. O‘zining past 

kaloriyali va vitaminlarga boyligi ortiqcha vaznga ega insonlarga foydaligi aniqlandi. 

Shuningdek, 13 nafar talabalardan 11 nafar  talabalar o‘zida aqliy, jismoniy va ruhiy 

holatida hamda mantiqiy fikrlashida ijobiy tomonga o’zgarishlarni sezishdi.  

